
GOUVÈNÈ CUOMO SIYEN PWOJÈ-LWA POU DEZIYEN PON WOUT 9P KI NAN SARATOGA SPRINGS KÒM 
PON MEMORYAL VETERAN KONTE SARATOGA YO 

 
Jodi a, Gouvènè Andrew M. Cuomo te siyen pwojè-lwa pou deziyen Pon Wout 9P ki sou Fish Creek ki 
konekte Vil Saratoga Springs ak Vilaj Saratoga kòm Pon Memoryal Veteran Konte Saratoga yo. 
 
Gouvènè Cuomo di konsa, “Avèk Nouyòkè yo k ap fete anivèsè nasyon an semèn sa a, li enpòtan pou 
bay lonè pou anpil gason ak fanm ki te batay pandan plizyè ane pou libète n ap jwi jodi a. Non tounèf 
Pon Memoryal Veteran Konte Saratoga yo ap bay sitwayen ak vizitè zòn nan yon lòt posiblite pou bay 
lonè pou sakrifis ak kouraj veteran nou yo. Sòlda gason ak fanm sa yo montre egzanp fidelite ak 
devouman ki te fè Lamerik vin yon gwo nasyon li ye jodi a, epi mwen bat bravo pou sipòtè pwojè-lwa a 
pou travay yo fè pou rekonèt ewo sa yo.” 
 
Non tounèf pon an ap bay lonè pou veteran zòn Saratoga, epitou l ap sèvi kòm yon souvni sakrifis ak 
kouraj gason ak fanm nasyon an k ap sèvi nan fòs lame.  
 
Senatè Roy McDonald di konsa, “Lè nou fè dedikas pon sa a pou bay Lonè pou veteran Konte Saratoga 
yo sa reprezante yon posiblite pou sonje kontribisyon enpòtan veteran Konte Saratoga yo te fè nan rich 
istwa nan Istwa Lamerik. Ant patisipasyon nan Revolisyon Ameriken pou rive nan patisipasyon nan 
toulède Gè Mondyal yo ansanm avèk batay k ap fèt jodi a nan Irak ak Afganistan, sa a reprezante yon 
bagay veteran nou yo ak fanmi yo kapab fyète pou li.” 
 
Manm Asanble Jim Tedisco, ki gen defen li Nicholas Tedisco ki te yon veteran Dezyèm Gè Mondyal la, di 
konsa, “Lè nou chanje non Pon Wout 9P Eta a an ‘Pon Memoryal Veteran Saratoga’ sa se yon ti jès pou 
gwo sakrifis gason ak fanm fòs lame nou yo pou montre kijan eta nou an dwe tout moun ki te bagay pou 
peyi nou an epi ki te bay lavi yo pou nou kapab vin libelibè.  Mwen swete lè chofè yo ap travèse pon sa a 
ak lè yo wè pano ki bay lonè pou veteran Konte Saragota nou yo, t ap pran yon moman pou reflechi sou 
tout moun ki te bay dènye mezi devouman yo nèt pou fè peyi sa a vin pi gwo nasyon sou Latè. Mwen ta 
renmen di Gouvènè Cuomo mèsi poutèt li siyen pwojè-lwa sa a epitou poutèt li deziyen pon sa a avèk 
yon gwo lonè konsa.” 

